
Rezime/Abstract

Na Kosovu, većim dijelom živi albansko stanovništvo. Ustav Kosova garantuje 6 nacija (Albance, Srbe, Rome, Turke,
Bošnjake, Gorance) i 2 ustavna jezika: albanski i srpski (koji jedan naspram drugog stoje uglavnom u diglosijskom odnosu).
Goranski govor (a ne jezik), govorni slavenski areal, ima svoja tri govorna tipa, između ostalog i restelički govorni tip
(govor sela Restelica i Kruševo). Cilj istraživanja ovog rada je leksika i frazeologije Restelice kod Prizrena. Ovaj rad daje
uvid u leksičke i frazeološke osobitosti svojstvene današnjem resteličkome govoru rođenih Resteličana, ali i šire, na cijeli
jezički i etnički areal Gore. Istražena i utvrđena su leksička odstupanja od standardnog bosanskog jezika, te smo dobili
realnu sliku savremene resteličke (ali i goranske) leksike i frazeologije koja je u drugom dijelu rada rezultirala leksičkim i
frazeološkim rječnikom. Posebnosti resteličkoga govora najuočljivije su u razgovornom funkcionalnom stilu, te se rad
najviše ograničava upravo na taj stil (njegovu leksiku i frazeologiju, njegovu neslužbenost i spontanost), odnosno u radu je
istraženo koliko je u resteličkoj leksici standardnojezičnih elemenata, a koliko nestandardnojezičnih. Posebno su su
utvrđeni faktori koji su uticali na preoblikovanje resteličke leksike, od historijskih, obrazovnih, medijskih pa sve do
migracijskih i ekonomskih, te je opisano porijeklo stranih leksema koje participiraju u goranskome govoru. Preovladavaju
orijentalizmi u odnosu na lekseme iz drugih jezika i njih je znatno manje. U poglavlju 6. opisana je fonologija, koja služi kao
pomoć u lingvističkom i leksikološkom opisu. Za tu svrhu je i konstruisan resteličko-fonološki-grafijski sistem (RFGS), koji
odstupa od standardnog bosanskog fonološog sistema. Na kraju (u poglavlju Prilog) se nalaze rječnici , koje je sastavio sam
autor ovog magistarskog rada: Leksički rječnik sa građom koja je poređana abecedno sa preko 1000 leksičkih jedinica i
frazeološki rječnik sa oko 200 frazeoloških jedinica.

